ՏԵՂԵԿԱՆՔ

ՙՙՀայաստանի Հանրապետության կառավարության 1997 թվականի մարտի 14-ի N 51 որոշման մեջ փոփոխություն կատարելու մասին՚՚

որոշման նախագծի ներաբերյալ ներկայացված առաջարկությունների ու դիտողությունների մասին

	Ներկայացված առաջարկությունները ու դիտողությունները
	ՀՀ տարածքային կառավարման նախարարության ջրային տնտեսության պետական կոմիտեի դիրքորոշումը

	ՀՀ ֆինանսների նախարարություն

	1. Ըստ որոշման 10-րդ հավելվածի նախագծի 1-ին կետում նշված գույքը հանձնվում է Նոյեմբերյանի համայնքին: Նշվածի կապակցությամբ հարկ է նշել, որ գույքի սեփականատերն է որոշում իրեն սեփականության իրավունքով պատկանող գույքի ճակատագիրը (հիմք՝ ՀՀ քաղաքացիական օրենսգրքի 163-րդ հոդվածի 1-ին մաս):

2. Բացի այդ հայտնում ենք, որ եթե ՀՀ կառավարության 14.03.1997թ. N 51 որոշումը (Նախագծով նախատեսված մասով) դեռևս չի կիրառվել, ապա այն անհրաժեշտ է չեղյալ ճանաչել, այլ ոչ թե ուժը կորցրած ճանաչել:
	1. Չի ընդունվել: Խնդրո առարկա գույքը ներկայումս փաստացի  գտնվում է ընկերության հաշվեկշռում: Բացի այդ, առկա է նաև Նոյեմբերյանի քաղաքապետի գրավոր համաձայնությունը (կցվում է):

Համաձայն ՀՀ քաղաքացիական օրենսգրքի 135-րդ հոդվածի` 1) Անշարժ գույքի նկատմամբ սեփականության իրավունքը և այլ գույքային իրավունքները, այդ իրավունքների սահմանափակումները, դրանց ծագումը, փոխանցումն ու դադարումը ենթակա են պետական գրանցման:  Գրանցման ենթակա են` անշարժ գույքի նկատմամբ սեփականության իրավունքը, օգտագործման իրավունքը, հիփոթեքը, սերվիտուտը, ինչպես նաև սույն օրենսգրքով և այլ օրենքներով նախատեսված դեպքերում` այլ իրավունքները: 3) Գույքի նկատմամբ իրավունքների պետական գրանցման կարգը և դրանց գրանցումը մերժելու հիմքերը սահմանվում են գույքի նկատմամբ իրավունքների պետական գրանցման մասին օրենքով: Տվյալ դեպքում համայնքը սահմանված կարգով չի գրանցել գույքի նկատմամբ իր սեփականության իրավունքը և ՀՀ կառավարության 14.03.1997թ. թիվ 51 որոշման 4-րդ կետի պահանջը որոշման 10-րդ հավելվածում ներառված ջրային համակարգերի մասով չի կատարվել: 

2. Չի ընդունվել, քանի որ <<Իրավական ակտերի մասին>> ՀՀ օրենքի 75-րդ հոդվածի 1-ին մասի երկրորդ պարբերության համաձայն` իրավական ակտի նորմատիվ դրույթները չեն կարող չեղյալ ճանաչվել, բացառությամբ Սահմանադրությամբ նախատեսված դեպքերի:         

    Ներկայացվում է համապատասխան պարզաբանում: Որոշման նախագծով նախատեսվում է ՀՀ կառավարության 14.03.1997թ. N 51 որոշման 1-ին կետով սահմանված՝ համայնքների սեփականության գույքի ցանկի 10-րդ հավելվածից հանել համապատասխան գույքը, նկատի ունենալով այն հանգամանքը, որ նշված գույքը փաստացի գտնվում է ՙՙՀայջրմուղկոյուղի՚՚ ՓԲԸ-ի հաշվեկշռում, ինչպես նաև առկա է Նոյեմբերյանի քաղաքապետի համաձայնությունը: Այդ առումով որոշման նախագծով նախատեսվել է հանել նշված գույքը:     

	ՀՀ արդարադատության նախարարություն

	Որոշման նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել 1997 թվականի մարտի 14-ի N 51 որոշումը, ինչպես նաև ՙՙԻրավական ակտերի մասին՚՚ Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները: 
	Չի ընդունվել: Քանի որ ՙՙՏեղական ինքնակառավարման մասին՚՚ 30.06.1996թ. ՀՕ-75 օրենքը (այդ թվում 39-րդ հոդվածի 3-րդ մասը և 59-րդ հոդվածը, որով լիազորվել է ՀՀ կառավարությունը և ընդունել է 14.03.1997թ. N 51 որոշումը) 21.06.2002թ-ից ուժը կորցրած է ճանաչվել  2002 թվականի մայիսի 7-ի ՙՙՏեղական ինքնակառավարման մասին՚՚ ՀՀ օրենքի (ՀՕ-337-Ն) 83-րդ հոդվածով:




ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան

